
«ՏԱՐԱԾՔ ՀԵՏ ՎԵՐՑՆԵԼՈՒ, ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.ՀՀ ֆինանսների նախարարություն
	10.06.2022թ.

	
	N 01/8-2/10643-2022

	ՀՀ ֆինանսների նախարարությունը քննարկել է Ձեր 31.05.2022թ. NԳՍ//13733-2022 գրությամբ ներկայացված՝ «Անհատույց օգտագործման իրավունքով տարածք ամրացնելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը.
Նախագծով առաջարկվում է պետական սեփականություն հանդիսացող ՀՀ Շիրակի մարզ, քաղաք Գյումրի, Մանուշյան փողոց թիվ 8 հասցեում գտնվող վարչական շենքի 3-րդ հարկից 56.45 քառ. մետր ընդհանուր մակերեսով տարածքն ամրացնել «Հայանտառ» պետական ոչ առևտրային կազմակերպությանը: Մինչդեռ բավարար չափով հիմնավորված չէ տարածքը կազմակերպությանը տրամադրելու անհրաժեշտությունն ու հրատապությունը (կարիքի գնահատումը): 
Միաժամանակ, եթե նախագծի նպատակն է ապահովել պետական համակարգի մարմինների կողմից ՀՀ պետական բյուջեի միջոցների հաշվին օգտագործվող ոչ պետական սեփականություն համարվող տարածքների փոխարինումը պետության սեփականություն համարվող համապատասխան տարածքներով և որպես արդյունք դիտարկվում է բյուջետային ծախսերի կրճատումը, ապա առաջարկում ենք հիմնավորման մեջ ներկայացնել նաև «Հայանտառ» ՊՈԱԿ-ի ծախսերի կրճատման չափի վերաբերյալ տեղեկատվություն:
	Ընդունվել է ի գիտություն: ՀՀ ֆինանսների նախարարության դիրքորոշումը ներկայացվել է ՀՀ շրջակա միջավայրի նախարարություն՝ լրացուցիչ հիմնավորումներ տրամադրելու նպատակով:

	2. ՀՀ շրջակա միջավայրի նախարարություն
	08.06.2022թ.

	
	N 1/17.1/9002-2022

	Ի պատասխան Ձեր՝ 2022 թվականի մայիսի 31-ի №ԳՍ//13733 գրության` ներկայացնում եմ «Անհատույց օգտագործման իրավունքով տարածք ամրացնելու մասին» Կառավարության որոշման նախագծի (այսուհետ՝ Նախագիծ) վերաբերյալ շրջակա միջավայրի նախարարության  առաջարկությունները. 
1.  նկատի ունենալով այն հանգամանքը, որ Կառավարության 2022 թվականի հունվարի 27-ի «Տարածքներ հետ վերցնելու և ամրացնելու մասին» № 73-Ա որոշման 2-րդ կետի 3-րդ ենթակետով Նախագծում նշված տարածքն արդեն իսկ ամրացվել է շրջակա միջավայրի նախարարության անտառային կոմիտեին, ուստի անհրաժեշտ է Նախագծում նախատեսել նաև տարածքը վերադարձնելու վերաբերյալ դրույթ,
2. Նախագծի հիմնավորումն անհրաժեշտ է համապատասխանեցնել «Կառավարության աշխատակարգը հաստատելու մասին» Կառավարության 2021 թվականի փետրվարի 25-ի № 252-Լ որոշման 20-րդ կետի 2-րդ ենթակետի պահանջներին:
	1. Ընդունվել է, Նախագիծը լրամշակվել է:
2. Ընդունվել է, հիմնավորման մեջ կատարվել է լրացում:


	3. ՀՀ կադաստրի կոմիտե
	31.05.2022թ.

	
	N ՍԹ/5864-2022

	Ի պատասխան ՀՀ տարածքային կառավարման և ենթակառուցվածքների նախարարության 2022 թվականի մայիսի 31-ի N ԳՍ//13733-2022 գրության՝ հայտնում ենք, որ «Անհատույց օգտագործման իրավունքով տարածք ամրացնելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն

	4. ՀՀ շրջակա միջավայրի նախարարություն
	30.06.2022թ.

	
	N 1/17.1/9883-2022

	          Ի պատասխան Ձեր` 2022 թվականի հունիսի 21-ի №ԳՍ/15994 գրության` ներկայացնում եմ Շիրակի մարզի Գյումրի քաղաքի Մանուշյան փողոց թիվ 8 հասցեում գտնվող վարչական շենքի 3-րդ հարկից 56.45 քմ. ընդհանուր մակերեսով տարածքը (այսուհետ՝ տարածք) շրջակա միջավայրի նախարարության անտառային կոմիտեի «Հայանտառ» պետական ոչ առևտրային կազմակերպությանն (այսուհետ՝ Կազմակերպություն) ամրացնելու վերաբերյալ լրացուցիչ հիմնավորումներ: 
        Կազմակերպության «Գյումրիի անտառտնտեսություն» մասնաճյուղը դեռևս 2017 թվականի դեկտեմբերի 8-ից իր գործունեությունը ծավալում է Գյումրի քաղաքի Անկախության 8 հասցեում գտնվող «Իմաստասեր Ա. Շիրակացի» համալսարան ՍՊԸ-ին սեփականության իրավունքով պատկանող տարածքում՝ վարձակալական հիմունքներով (ամսական վարձավճարի չափը կազմում է 130.000 դրամ): 
Նախագծի նպատակն է ապահովել պետական համակարգի մարմինների կողմից պետական բյուջեի միջոցների հաշվին օգտագործվող ոչ պետական սեփականություն համարվող տարածքների փոխարինումը` պետության սեփականություն համարվող համապատասխան տարածքներով և, որպես արդյունք, դիտարկվում է բյուջետային ծախսերի կրճատումը: 
	Ընդունվել է ի գիտություն: Հիմնավորումները ներկայացվել են ՀՀ ֆինանսների նախարարության քննարկմանը:

	5. ՀՀ ֆինանսների նախարարություն
	11.08.2022թ.

	
	N 01/8-1/14233-2022

	Ուսումնասիրելով Ձեր 21.07.2022թ. N ԳՍ//19094-2022 գրությամբ «Անհատույց օգտագործման իրավունքով տարածք ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ներկայացված լրացուցիչ հիմնավորումները, հայտնում ենք, որ Նախագծի վերաբերյալ առաջարկություններ չունենք:
	Ընդունվել է ի գիտություն:

	6. ՀՀ վարչապետի աշխատակազմի իրավաբանական վարչություն
	02.09.2022թ.

	
	N 02/16.32/28889-2022

	Նախագծի 1-ին կետով նախատեսվում է համապատասխան տարածքը հետ վերցնել Անտառային կոմիտեից և ամրացնել Պետական գույքի կառավարման կոմիտեին: Մինչդեռ հարկ է նշել, որ տվյալ տարածքը նույնականացման խնդիր ունի, մասնավորապես՝ պարզ չէ, թե ընդհանուր մակերեսով տարածքից կոնկրետ որ մասն է հետ վերցվելու:
	[bookmark: _GoBack]Ընդունվել է ի գիտություն:  Նախագծի 1-ին կետում հստակ նշված է, որ Հանրապետության շրջակա միջավայրի նախարարության Անտառային կոմիտեից հետ է վերցվում Հայաստանի Հանրապետության Շիրակի մարզ, քաղաք Գյումրի, Մանուշյան փողոց թիվ 8 հասցեում գտնվող վարչական շենքի 3-րդ հարկից 56.45 քառ. մետր ընդհանուր մակերեսով տարածքը և ամրացվում Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին: Միաժամանակ կից ներկայացվում է ամրացվող տարածքի նշագծված հատակագիծը:






